
Fiktionale Prosa

Leon Battista Alberti, Apologi Centum (1437)

37: Fungus: „Heus“, dixit, „o iunipere, audio multos te iam soles vidisse et usque acerbas baccas habes. Quandone igitur maturescent?“ „O dulcissime“, inquit iuniperus, „tardus sum, iccirco post quatriduum responsum dabo.“

Poggio Bracciolini, Facetiae (1452)

18. Quaerimonia spolii causa ad Facinum Canem facta

Apud Facinum Canem, qui fuit vir crudelis, ac dux praecipuus in hac nostri temporis militia, quere​batur quidam se spoliatum chlamyde in via a quodam suo milite. Hunc intuens Facinus vestitum tu​nica bona, quaesivit an illam, cum spoliaretur, gestasset. Cum ille annueret, "Abi," inquit, "hic quem dicis te spoliasse nequaquam est ex meis militibus. Nam nullus meus umquam tibi tam bonam tunicam reliquisset."

32. Dictum magistri Hugonis Senensis

Vir insignis Hugo Senensis, Medicorum nostri temporis princeps, mihi quoque retulit, natum Ferra​riae cattum bicipitem, seque id conspexisse.

Heinrich Bebel, Facetiae (1508-1512)

3,48: De ambitione sacerdotum et episcoporum

Abbas Fuldensis triginta equis armatis et ipse loricatus cum Ulmam intraret una cum cardinale Bernardino, dixit cardinalis: "O domine abbas, an tot equis et quidem instructis sanctus Benedictus, ordinis vestri auctor, equaverit?" Cui abbas: "O reverendissime pater, an cardinales sancti Petri tot mulabus phaleratis, sellis deauratis frenisque sericis tantoque et tam splendido apparatu ceterisque id genus luxuriae incesserint?"

Unde mutua talione statum ecclesiasticum a sanctitate et frugalitate ad corruptos mores summam​que luxuriam prolapsum esse declaverunt.

Enea Silvio Piccolomini, De duobus amantibus historia sive Euryalus et Lucretia (1444)

ed. Rädle 34–6: "Vellem tibi, Euryale, morem gerere teque, ut petis, amoris mei participem facere; nam id nobilitas tua meretur et mores tui deposcunt, ut in cassum ne ames. Taceo, quantum mihi placet forma tua et plena benignitate facies. Sed mihi non est usui, te ut diligam. Nosco me ipsam. Si amare incipiam, nec modum nec regulam servabo. Tu hic diu esse non potes, nec ego te, postquam in ludum vene​rim, possem carere. Tu me nolles abducere, et ego nollem manere. Monent me multarum exempla, quae per peregrinos amantes desertae sunt, ne tuum amorem sequar. Iason Medeam decipit, cuius auxilio vigilem interemit draconem et vellus aureum asportavit. Tradendus erat Theseus Minotauro in escam: sed Ariadnae fretus consilio evasit. Illam tamen desertam apud insulam dimisit. Quid Dido infelix, quae profugum recepit Aeneam? Nonne illi peregrinus amor interitum dedit? Scio, quanti periculi sit amorem extraneum admittere."

ed. Rädle 38: "Rogas me, ut amare desinam, quia non expediat tibi peregrini flammas amoris sequi, et ponis exempla deceptarum. Sed hoc tam ornate culteque scribis, ut mirari magis et amare tuum ingenium debeam quam oblivisci. Quis est ille, qui tunc amare desinat, quando prudentiorem et sapientiorem animadvertit amicam? Si meum minuere amorem volebas, non oportuit doctrinam tuam ostendisse. Nam hoc non est incensum exstinguere, sed ignem maximum ex parva conflare favilla. Ego dum legi, magis exarsi videns formae tuae praeclarae et honestati coniunctam esse doctrinam."

Thomas Morus, Utopia (1516) 

Auf Utopia arbeiten alle Bürger, hier werden die Folgen davon geschildert:

ed. Basel 1518, 85–6: Quamobrem quum et omnes utilibus sese artibus exerceant et ipsarum etiam opera pauciora sufficiant, fit nimirum ut abundante rerum omnium copia, interdum in reficiendas (si quae detritae sunt) vias publicas immensam multitudinem educant. Persaepe etiam quum nec talis cuiuspiam operis usus occurrat, pauciores horas operandi publice denuntient. Neque enim supervacaneo labore cives invitos exercent magistratus, quandoquidem eius reipublicae institutio hunc unum scopum in primis respicit: ut quoad per publicas necessitates licet, quam plurimum temporis ab servitio corporis ad animi libertatem cultumque civibus universis asseratur. In eo enim sitam vitae felicitatem putant. 

Justus Lipsius, Satyra Menippea: Somnium, sive lusus in nostri aevi criticos (1581)
10
Memoria tenetis quod gaudium omnium nostrum fuerit, cum ante paucos annos in Europa renatum vidimus nomen litterarum. Legebamur, colebamur, e situ et tenebris eruebamur, adnitente in Italia Leone, in Galliis Francisco, divina quadam virtute viris. Quid multa? In spem, imo fidu​ciam ingressi eramus reciperandae pristinae dignitatis, cum ecce exortum est genus hominum au​dax, inquies, ambitiosum, qui correctores se dicunt. Incredibile est, patres conscripti, quam stragem et quam late dederit ista lues. [...]
12 
[...] quis ex istis nos adit, nos legit, nisi urendi secandique caussa? Id enim vocant corrigere! 'Hoc rectum est, hoc non rectum; hoc implet aures meas; hoc non Latinum, etiamsi Cicero ita locutus sit; stigmatias hic locus, hic mutilus.' [...]
15 Et cum dixisset, visus mihi aperte signateque oculos coniicere ad subsellia nostra.







Mihi frigidus horror



Membra quatit gelidusque coit formidine sanguis;

et trepide ad Duzam:

-
Tange me, frater, inquam, frigidior nive Gallica sum. Periimus: in Cyclopis antrum de-
venimus. Quae Pallas eripiet nos e media morte? 

John Barclay, Argenis (1621)

Nondum orbis adoraverat Romam, nondum Oceanus decesserat Tibri, cum ad oram Siciliae, qua fluvius Gelas maria subit, ingentis speciei iuvenem peregrina navis exposuit. Servi, ope nautarum, cultum domini militarem ex alto comportabant, suspensosque per praecincta ilia equos dimittebant ad litora. Ille insuetus navigii malis procubuerat in arenam quaerebatque circumactum pelagi erro​ribus caput sopore componere, cum acutissimus clamor, primum quiescentis mentem implacida imagine confundens, mox propius advolutus somni otium horrore submovit. [...]
Anton Wilhelm Ertl, Austriana regina Arabiae (1687)

Stabat placidissimum mare, mansuetaeque sese collegerant undae, cum exeuntem Arabico littore tenuem cymbam vastissimum aequor acceperat. [...]

